
					Prawfddarllenwyd y dudalen hon
	
Boed i chwi, y V a Fo—ochelyd

Tawch halawg ymffrostio,

Gostyngeiddrwydd wna lwyddo,

Hyn yn flwch cedwch mewn co'.



Gwelwch fod achos gwylio—bob enyd

Heb unwaith falchïo,

Rhag ofn mai digrif brifio

Yn V Fawr a wna Fo Fo.



Y dynion mwya'u doniau—ís y rhod,

Nid oes 'run heb frychau;

Pa ryw ddyn, sy'n bryfyn brau,

Bendodir heb wendidau.



Na bo neb heb iawn wybody cyfwng

Lle cafodd ei osod,

Byw'n llonydd beunydd a bod,

Mwyn fodd-der, mewn ufudd—dod.



Ac hefyd, dylid cofio—mai i'r pridd

Mae pob rhai yn brysio;

V Fawr, 'run fath a Fo Fo,

Unir yn gydradd yno.












Y CYBYDD




	
NYDDAF, os ydyw'n addas,

Awdl newydd i'r Cybydd cas,

Gwylaidd gwnaf ddwyn i'r golwg

Rai degau o'i droiau drwg.

